
Ly avé portan dou chan

Ouna tota pouta facha che pachaye
ou mitin don veladzo.

Ludivine chobrave choleta avui cha
dona. L’érdzin ne ly mankave pa e rin
pouta, ma adon ire tan kouryaja e orgo-
lyaja ke I'avi dou mé de trova on mar-
tyan. Chon pye gro pochyin ire de to
chavé chin ke che pachave din la kotse.
I 'aré chu vo dre a on dzouno pri, yo
ly avi jou ouna vélya, kemin che pa-
chavan din chi tin. Le tsotin, i che
tinyé di j’are de tin a guga, e in evé i
lechive kan mimo ouna béte ou fenethri.
Ingoumaye don gro manto pela e on
boune d’la mima matere, i chobrave tote
le demindze né achetaye chu la ruva dou
kanapé tan tye apri duve j’are dou ma-

tin.

Ma teché kon demikro, on dzouno de
lindrée I'a mouja de ly in fére ouna du
la répetichyon. In chta chejon, ve le
payijan l'e le momin de fére boutseri.
Chi matin Luvi di a cha chéra Lina :

— Kan t’ari bin bratha le chan, t’in
betéri ouna gota din la bouéthe ke I’e
din le katse-bori.

Chin ly demanda portye, Lina I'a fe
chin ke chon frare ly avi demanda. Chi
devélené, Luvi ire gaya precha por ala
ou veladzo. Du la repetichyon ch’iré in-
tindu avui dou j’6tro tsantre in lou dejin
ke n’involi fére ouna a Ludivine. In
arouvin pri dou fenethri i demande a
chtache che voli bin fére dou kafé né.
I I’avan d’la poma, d’la trethe & dou
fre. Ludivine ke I’avi on préchintimin,
are le dyintse e lou di :

— Fote-meé le kan. Vo n’y rin a fére
inke. Tye fari-the avui di tsinprele ke-
min vo ?

A chi momin, on di dzouno fa ala on
pichtole a bouchon in mimo tin ke Luvi
ly cheringué ouna bouna dzihyiye deé

chan pé le pote. Ne ly falyi rin depye
po fére di bramave monchtre ke I’an re-
velyi cha dona ke koua vér ly in pante
po vére chin k’ire arouva. In la vilyin
tot’in chan, I’a tye fé d’akrotzi on manto
e kore tsértsi l'inkoura e telefona ou
meédzo, ke chon vinye dé chuite. Ma ach-
tou ke chti déri I’a jou bin lavaye, i che
apéchu K’ire rintye ouna krouye facha,
ma la poura Ludivine bramave adi, ma
de radze péchke chti kou i I'avan j’ava.
Le tre dzouno n’an chohya mo a nyon.
Ly avé proumatére i duve por alarma to
le veladzo.

Marieta Bonga.

Chu le trin

Kan on volyadze in trin, oubin Kk’on
che trave din di grante « j’athinbyalye »,
on a di rido pouin de koncholahlion : on
pou dre ke lée poute e le détena chon
po tote intche-no.

L’otri ly-avé din Utrin duve grivoije
ke che tserkotavan : ouna voli oura la
fenithra.

Avui ha fenithra kotolye y etofo, oura-
de-me chin, ke dejeé.

L’6tra che kranpounavé po pa la léchi
ourad.

— Léchide ha fenithra kotalye, y dzalo
de fré. Menavan chi brelan du na bouna
vouérba, kan on moncheu bin limad che
leve e lou fa:

— Pyeékade de vo travunyi po ha fe-
nithra duve djére, léchide-la kotalye, e,
kan ouna de vo chere etofalye, no Uarerin
po dzala Uétra ; dinche no j’arin la pé...

Pekoji di Chouvin.

